भारत सरकार
रेल मंत्रालय
राज्य सभा
06.03.2020 के
अतारांकित प्रश्न सं. 1891 का उत्तर
छोटे रेलवे स्टेशनों पर खराब प्रकाश व्यवस्था
1891. श्री रामकुमार वर्माः 
क्या रेल मंत्री यह बताने की कृपा करेंगे किः
(क) 
क्या यह सच है कि छोटे रेलवे स्टेशनों पर प्रकाश की समुचित व्यवस्था नहीं की गई है और यात्रियों को अपने डिब्बे ढूंढने में परेशानी होती है तथा प्लेटफार्मों पर लगाए गए कोच इंडिकेटर भी चालू हालत में नहीं हैं; और 
(ख) 
यदि हां, तो इन्हें ठीक करने के लिए सरकार द्वारा कौन-कौन से कदम उठाए जा रहे हैं?

उत्तर
रेल और वाणिज्‍य एवं उद्योग मंत्री (श्री पीयूष गोयल)
(क) और (ख): एक विवरण सभा पटल पर रख दिया गया है। 
*****
छोटे रेलवे स्टेशनों पर खराब प्रकाश व्यवस्था के संबंध में दिनांक 06.03.2020 को राज्‍य सभा में श्री रामकुमार वर्मा के अतारांकित प्रश्‍न सं. 1891 के भाग (क) और (ख) के उत्‍तर से संबंधित विवरण।
(क) और (ख): सभी रेलवे स्टेशनों पर पर्याप्त प्रकाश व्यवस्थाएं मुहैया कराई गई हैं। रोशनी के स्तर में सुधार के एक भाग के रूप में रेलवे स्टेशनों पर सभी लाइटों में लाइट एमिटिंग डियोड (एलईडी) फिटिंगें मुहैया की गई हैं। 

भारतीय रेल पर 663 रेलवे स्टेशनों पर इलैक्ट्रोनिक ट्रेन कोच इंडिकेटर सिस्टम की व्यवस्था की गई है, जब कभी कोच इंडीकेटर सिस्टम में कोई खराबी रिपोर्ट की जाती है, तब उसे सुधारने के लिए तत्काल कार्रवाई की जाती है। 
******

